
Bismillahirrahmanirrahim, 

Assalamualaikum warahmatullahi wabarakatuh, 

Salam Sejahtera, 

Salam Malaysia MADANI. 

 
 

SALUTASI SEWAJARNYA 

 

 
1. Alhamdulillah, setinggi-tinggi kesyukuran kita 

panjatkan ke hadrat Allah SWT kerana dengan 

limpah kurnia dan izin-Nya, kita dapat bersama-

sama berhimpun dalam Program Pemerkasaan 

Wanita Dan Komuniti MARA 2026 Peringkat 

Parlimen Kuala Selangor Tanjong Karang yang 

penuh bermakna ini. Program ini merupakan satu 

inisiatif yang amat signifikan dalam usaha 

memperkukuh peranan wanita sebagai tonggak 

penting dalam pembangunan masyarakat dan 

kemajuan negara. 

 

 



2. Saya ingin merakamkan setinggi-tinggi 

penghargaan dan terima kasih kepada pihak 

penganjur iaitu MARA Negeri Selangor dan 

Pejabat MARA Daerah Kuala Selangor serta 

semua yang pihak telah  bertungkus-lumus  dalam  

memastikan kejayaan penganjuran program ini.  

 
3. Program ini bukan sahaja menghimpunkan para 

peserta dalam satu platform pembelajaran, tetapi 

turut merangkumi latihan teknikal, perkongsian 

ilmu, motivasi, dan peluang rangkaian 

perniagaan yang amat bermanfaat kepada 

golongan wanita luar bandar. 

 
4. Kesungguhan pihak penganjur dalam menyediakan 

sesi perkongsian ilmu seawal pagi, merangkumi 

taklimat pembiayaan MARA, strategi pemasaran 

melalui media sosial, pendedahan berkaitan e-

Invois serta ceramah motivasi, jelas mencerminkan 

komitmen MARA untuk memperkasa wanita secara 

holistik dan berterusan. Inisiatif ini membuktikan 

bahawa pembangunan wanita bukan sekadar 



usaha sampingan, sebaliknya merupakan agenda 

strategik MARA dalam memperkukuh kapasiti, daya 

saing dan sosioekonomi masyarakat, khususnya 

melalui peningkatan ilmu, kemahiran dan 

keupayaan keusahawanan wanita. 

 

Hadirin sekalian, 

 

WANITA DALAM PEMBANGUNAN EKONOMI 

NEGARA 
 

5. Peranan wanita dalam pembangunan ekonomi 

negara tidak boleh dinafikan. Wanita hari ini bukan 

lagi pengikut, tetapi merupakan pemacu utama 

pertumbuhan ekonomi Malaysia. Statistik semasa 

menunjukkan bahawa penyertaan wanita dalam 

keusahawanan terus meningkat secara konsisten 

dari tahun ke tahun. 

 

6. Data kebangsaan menunjukkan bahawa lebih 55% 

perusahaan mikro di Malaysia dimiliki dan 

diuruskan oleh wanita. Ini adalah angka yang 

sangat besar, yang menggambarkan keupayaan, 



kegigihan dan ketekunan golongan wanita dalam 

membangunkan perniagaan sendiri, walaupun 

berdepan pelbagai cabaran. 
 

7. Selain itu, wanita merupakan kumpulan paling aktif 

dalam sektor perniagaan digital, terutamanya dalam 

pemasaran atas talian, peruncitan digital dan 

penghasilan kandungan kreatif. Dunia digital 

membuka peluang baharu kepada wanita untuk 

menjalankan perniagaan dari rumah, 

mengembangkan pasaran, memudahkan transaksi 

dan menambah pendapatan keluarga. 
 
 

Para hadirin yang dihormati, 
 

PERANAN MARA DALAM PEMBANGUNAN 

KEUSAHAWANAN WANITA BUMIPUTERA 
 

8. Program Pemerkasaan Wanita telah dilaksanakan di 

14 negeri seluruh negara bertempat di 50 Parlimen 

pada tahun 2024 dan 28 Parlimen pada tahun 2025.  

Tujuan utama pelaksanaan program ini adalah 

untuk memperkasa wanita Bumiputera dalam 

bidang ekonomi. Melalui penekanan konsep 3P,  



iaitu Penyertaan, Pemilikan dan Penguasaan, 

MARA berperanan memperkukuh keupayaan 

wanita agar menjadi lebih berdaya tahan, inovatif, 

dan berkemampuan menjana pendapatan secara 

berdikari. Usaha ini bukan sahaja memberi manfaat 

kepada wanita sebagai individu, malah turut 

menyumbang kepada kemakmuran ekonomi 

keluarga, pembangunan komuniti, dan kemajuan 

negara secara keseluruhan. 
 

9. Selain itu, program ini turut memberi pendedahan 

serta akses kepada pelbagai inisiatif 

keusahawanan MARA seperti geran padanan, 

kemudahan pembiayaan, program inkubator, 

latihan keusahawanan, serta fasiliti perniagaan 

yang lengkap dan kondusif. Melalui sokongan yang 

menyeluruh ini, MARA berperanan membantu 

usahawan wanita mengembangkan perniagaan 

secara mampan, meningkatkan daya saing, dan 

menembusi  pasaran  yang  lebih  luas,  sekali gus 

memperkukuh peranan wanita dalam memacu 

pertumbuhan ekonomi negara.  



10. Di bawah inisiatif MARA ini, data menunjukkan 

bahawa lebih 60% peserta program latihan 

MARA terdiri daripada wanita, menjadikan wanita 

sebagai kumpulan paling aktif menyertai program 

peningkatan kemahiran. Selain itu, wanita juga 

merupakan penerima terbesar skim pembiayaan 

mikro MARA, terutamanya dalam sektor makanan, 

perkhidmatan, kecantikan dan peruncitan. 

 

11. Saya difahamkan pada tahun ini, MARA Negeri 

Selangor secara keseluruhannya telah 

diperuntukkan lebih RM...    juta yang merangkumi 

RM... juta untuk Program Pembangunan 

Usahawan, Kemudahan Pembiayaan sekitar 

RM.... juta serta Penyediaan Premis perniagaan 

kondusif yang diperuntukkan sebanyak RM... 

juta.  

 
12. Bukan itu sahaja, program ini turut memberi 

penekanan kepada pembangunan kemahiran 

dalam kalangan wanita Bumiputera, khususnya 

dalam aspek pengurusan perniagaan, pemasaran 



digital,    literasi   kewangan,    serta    penguasaan 

teknologi terkini agar mereka lebih bersedia dan 

yakin untuk bersaing secara efektif di pasaran 

terbuka. Melalui latihan dan bimbingan yang 

komprehensif, MARA berperanan membantu wanita 

memperkukuh kecekapan profesional, merancang 

strategi perniagaan yang lebih berkesan, serta 

membina asas perniagaan yang mampan dan 

berdaya tahan untuk jangka masa panjang. 

 

Hadirin yang saya kasihi sekalian, 
 

13. Harapan saya, peserta program ini akan meningkat 

keyakinan diri serta kemahiran, terutamanya dalam 

bidang keusahawanan dan pembangunan komuniti. 

Dengan persiapan yang lebih mantap, mereka akan 

lebih bersedia menghadapi cabaran ekonomi masa 

kini dan terus maju sebagai agen perubahan yang 

membawa impak positif kepada masyarakat. Selain 

itu, melalui pendedahan kepada pelbagai inisiatif 

dan    sokongan   wanita     diharapkan      mampu 

memperluas peluang ekonomi secara berdaya saing 

dan berkesan. 



14. Program ini juga dijangka dapat memperkukuh 

jaringan sosial dan profesional di kalangan wanita, 

serta mewujudkan komuniti yang saling menyokong 

dalam usaha membangunkan potensi diri dan 

memajukan komuniti secara holistik. Saya juga 

menggalakkan peranan wanita sebagai agen 

perubahan, di mana mereka diharap menjadi 

pemimpin dan pemangkin transformasi dalam 

keluarga, masyarakat, dan negara. Peranan ini amat 

penting dalam memacu pembangunan ekonomi dan 

sosial secara inklusif demi kesejahteraan bersama. 

 

15. Akhir sekali, saya berharap agar pemerkasaan 

wanita ini tidak hanya menjadi usaha jangka pendek, 

tetapi dijadikan sebagai agenda berterusan yang 

membawa impak positif jangka panjang kepada 

wanita serta komuniti setempat. 

 

16. Saya juga berharap para peserta dapat 

memanfaatkan sepenuhnya ilmu yang dikongsi 

sepanjang program ini dan menjadikannya 

pemangkin utama kepada perubahan positif dalam 



kehidupan masing-masing. Semoga setiap ilmu dan 

pengalaman yang diperoleh dapat membuka ruang 

baru untuk terus maju dan berkembang demi masa 

depan yang lebih gemilang. 

 
 

17. Akhir kata, saya ingin merakamkan setinggi-tinggi 

tahniah dan syabas kepada semua pihak yang telah 

bertungkus-lumus menjayakan program ini. Semoga 

usaha murni ini sentiasa diberkati dan terus menjadi 

pemangkin dalam memperkasakan wanita demi 

kemajuan masyarakat dan negara. 

 

Dengan lafaz Bismillahirrahmanirrahim, saya 

dengan sukacitanya merasmikan Program 

Pemerkasaan Wanita & Komuniti MARA 2026 

Parlimen Kuala Selangor.  

 

Sekian, wabillahi taufik walhidayah, 

Wassalamualaikum warahmatullahi wabarakatuh. 

Salam Pemerkasaan Wanita MARA 


